
GOUVÈNÈ CUOMO ANONSE ST. JOHN FISHER COLLEGE AP INOGIRE CHANTYE NOUVO BATIMAN 

SYANS 

 

REDC Finger Lakes te sipòte pwojè pou konble eka nan domèn swen sante 

 

Gouvènè Andrew M. Cuomo jodia te anonse inogirasyon yon nouvo batiman syans sante ak syans 

entegre modèn nan St. John Fisher College. Ekspansyon $14 milyon dola pral sèvi pou edike plis pase 

1,200 etidyan STEM ak etidyan syans sante nan achèvman l nan otòn 2015 e lap kreye travay 

konstriksyon pandan pwosesis la.  

 

Lansman te egalman make kòmansman yon $2.4 milyon dola renovasyon ki deja egziste nan sant syans 

Skalny St. John Fisher College, sa ki pral acheve nan ane 2016. Toulède pwojè yo te finanse anpati pa yon 

sibvansyon $250,000 ki soti nan Konsèy Devlopman Ekonomik Rejyonal sa ki dirije lakay Rejyon 

Devlopman Ekonomik Kolèj la. 

 

“Envestisman sa a pral bay opòtinite pou fòme ak kenbe yon syans robis ak mendèv swen sante nan 

rejyon Finger Lakes nan yon tan kote New York gen demann pou travay swen sante ak lasyans ki kalifye 

ap grandi nan nivo rekò,”Gouvènè Cuomo te deklare. “Inisyativ sa favorize fòmilasyon nouvo 

kolaborasyon rechèch avèk ekspè endistri premye plan e se dènye egzanp nan fason inisyativ konsèy 

rejyonal la ap akselere kwasans travay nan sipòte envestisman nan edikasyon ak efò devlopman mendèv 

nan kominote yo toupatou nan Eta.” 

 

Gouvènè Adjwen Robert Duffy te deklare, “Nouvo batiman syans ak syans sante entegre a pral bay 

eksperyans pratik presye pou etidyan yo nan St. John Fisher College, prepare yo pou antre nan mache 

travay demen an ak kenbe yo konpetitif nan endistri swen sante a ki toujou nan evolisyon konstan. Mèsi 

a Gouvènè Cuomo ak lidèchip li atravè Konsèy Devlopman Ekonomik Rejyonal, nouvo etablisman sa pral 

sèvi kòm yon motè ekonomik pou rejyon an ak satisfè kwasans nan demann mendèv toupatou nan Eta 

New York.” 

 

“Kolèj la te eksperimante kwasans fòmidab nan syans, anfèt, nou te wè ogmantasyon efektif nou ap 

triple nan syans natirèl nan dènye ane yo,”te deklare Dr. Donald Bain, Prezidan Kolèj la. “Nou rekonèt ke 

nan fason pou bati avni, nou dwe elaji enfrastrikti laboratwa, salklas ak espas ansèyman kolaboratif. E 

nouvo batiman sa pral ofri a etidyan nou yo posibilite pou yo patisipe nan pwogram ki ankò pi dinamik 

ak pètinan, finalman ba yo non sèlman yon diplòm, men yon avantaj ki trè konpetitif egalman.” 

 

Batiman syans sante ak syans entegre 31,000 pye kare a pral gen ladann de espas ansèyman fleksib 100-

plas; laboratwa ansèyman pou chimi jeneral, biyo-chimi, ak chimi fizik; yon chanm preparasyon pou 

laboratwa; espas evazyon pou kolaborasyon etidyan; espas rechèch entè-disiplinè; de laboratwa 

polivalan ak ekipman debaz pou kilti tisi, nano-biyoloji, ak rechèch akwatik, espas reyinyon adisyonèl; ak 

biwo pwofesè yo.  

 

Nouvo batiman an se yon pati nan inisyativ St. John Fisher College “Bati pou Lavni “ e li se yon 

Konsepsyon Bilding Vèt Sètifye LEED Etazini. Ou kapab wè yon kont randi sou batiman la.  

 

“Konsèy Devlopman Ekonomik Rejyonal Finger Lakes ap travay di pou aliyen efò devlopman mendèv 

avèk bezwen sektè a ,” te deklare ko--prezidan FLREDC, University of Rochester Prezidan Joel Seligman 

ak Wegmans Food Market PDG Danny Wegman. “Nouvo batiman lasyans ak syans sante St. John Fisher 

College pral ede eta ak rejyon an satisfè kwasans travay antisipe nan swen sante, syans, teknoloji, ak 

domèn ki gen rapò a matematik. Nou aplodi inogirasyon Kolèj la jodia ak pwojè a pou ale delavan.” 

 

Daprè Sant Albany SUNY pou etid mendèv, rejyon Finger Lakes an patikilye ap eksperimante yon mank 

enpòtan nan teknisyen laboratwa klinik, famasyen ak enfimyè ki gen lisans. Nan dènye setan ki sot pase 

yo, kantite diplòm nan enfimyè, biyoloji, ak chimi te preske double e Kolèj la te anplwaye 13 nouvo 

manm nan kò pwofesè premye sik nan syans. Kolèj la aktyèlman pwodui apeprè 106 gradye nan 

matematik, syans, ak teknoloji, ansanm avèk 164 enfimyè premye sik. Nan pwogram metriz ak doktora, 

Lekòl Syans Enfimyè Wegmans te pwodui yon total 44 diplome ane sa a, pandan ke pworgam doktora 

famasi Lekòl Wegmans te pwodui 76 famasyen. Apeprè 77 pousan diplome kolèj nan syans ak enfimyè 

fini pa travay nan rejyon an ak nan Eta New York. Anplis, kantite etidyan kap patisipe nan kou rechèch 

nan domèn biyoloji, chimi, oswa chèchè yo te ogmante soti de 80 etidyan a 105 etidyan de 2009 a 2014, 

yon ogmantasyon 31 pousan.  

 

Ekspansyon kapasite edikasyonèl nan St. John Fisher College pral egalman kontinye ogmante aksè nan 

kolèj la pou rezidan zòn lan. Yon ka nan kò etid la se premye manm nan fanmi yo pou ale nan kolèj e 

preske 40 pousan elijib pou sibvansyon Pell, sa ki bay asistans finansye pou edikasyon avanse. 

 

Prezidan, PDG & Komisyonè Devlopman Empire State Kenneth Adams te deklare, “Konpliman a St. John 

Fisher College nan inogirasyon l. Batiman sa a pral bay etidyan yo yon nouvo refij edikasyonèl kote yo 

kapab bati konpetans nesesè pou yo briye nan kwasans endistri kle yo.” 

 

Lidè Majorite Asanble a Joseph D. Morelle te deklare, “Inogirasyon jodia se yon demonstrasyon tanjib de 

angajman St. John Fisher College pou prepare lidè demen yo ak satisfè demann kontinyèl pou 

pwofesyonèl swen sante ki otman kalifye. Nan Rochester, tankou nan tout rès peyi a, sektè swen sante 

an kontinye pou l pami zòn kwasans ki pi dinamik nan ekonomi an e nouvo etablisman sa a pral bati sou 

atou nou ki egziste deja ak plis ranfòse kapasite nou pou amelyore swen pasyan ak rezilta yo. Mwen 

aplodi St. John Fisher College, Gouvènè Cuomo ak anpil nan patnè nou yo pou angajman yo pou asire 

siksè pwojè sa a.” 

 

Senatè Joe Robach te deklare, “St. John Fisher College se youn nan enstitisyon edikasyon avanse kap 

devlope pi vit nan rejyon nou an, patikilyèman lè li kesyon de edikasyon syans sante. Nouvo batiman 

syans sante ak syans entegre a pral bay yon ansèyman modèn art pou pwochen enfimyè yo, famasyen 

ak lòt pwofesyonèl klinik, bay yo ansèyman eksperyans pratik pou lavi apre kolèj. Mwen ta renmen 

remèsye Konsèy Devlopman Ekonomik Rejyonal Finger Lakes paske li te envesti nan pwojè sa a, li se 

vrèman yon viktwa pou etidyan ak pwofesè yo nan St. John Fisher, ak nan kominote Rochester a.” 

 

Senatè Ted O’Brien te deklare, “Inogirasyon batiman syans sante ak syans entegre St. John Fisher se 

dènye etap enpòtan nan vag inovasyon pasyonan nan Rochester ak nan zòn Finger Lakes. Nouvo 

batiman sa a, ansanm avèk renovasyon kolèj Skalny Science Center, pral pote nouvo djòb a kominote 

nou an ak ekipe etidyan nou yo avèk zouti yo bezwen pou vini antreprenè nan endistri kap monte nan 

syans ak teknoloji. Mwen konplimante St. John Fisher e mwen aplodi Gouvènè a ak Konsèy Devlopman 

Ekonomik Rejyonal Finger Lakes paske yo te envesti nan nouvo pwojè pwometè sa yo– ak yon 

remèsiman spesyal a Dr, Bain pou lidèchip ekstraòdinè l ak vizyon l ki te deplase St. John Fisher College 

nan nouvo somè.”  

Senatè Joe Robach  

 

Egzekitif Konte Monroe Maggie Brooks te deklare, “Pa gen okenn kesyon ke Fisher te grandi 

konsiderableman nan alafwa pwogramasyon akademik ak anprent fizik e nouvo etablisman sa a sèten 

pou l pozisyone Kolèj la ak tout kominote a byen pou siksè ki pi gwo ankò. Travay eksepsyonèl kap fèt la 

e nan kolèj ak inivèsite yo toupatou nan zòn nou an jwe yon gwo wòl nan ranfòse mendèv lokal nou an 

pou ane kap vini yo. Mwen remèsye Kolèj la, Prezidan Bain, FLREDC, ak tout patnè yo ki enplike pou ede 

avanse pwojè enpòtan sa a.” 

 

Enfòmasyon sou St. John Fisher College 

 

St. John Fisher College se yon enstitisyon miks art liberal ki lokalize nan in Pittsford, N.Y. Kanpis la 

lokalize sou 154 park-tankou karo tè—yon bèl anviwonman pou 25 batiman modèn ak yon kominote 

kanpis atreyan ki genyen 2700 etidyan premye sik aplentan, 200 etidyan premye sik atan pasyèl, e 

preske 1,000 etidyan sik siperyè. Fonde nan ane 1948 pa Kongregasyon St. Basil kòm yon kolèj katolik 

pou gason, St. John Fisher College te vini endepandan nan ane 1968 e li vini miks pou fi ak gason nan ane 

1971. Pandan lap avanse nan venteyinyèm syèk la, Kolèj la rete fidèl a eritaj katolok ak bazilyen l. Kolèj la 

kounye a ofri 33 degre akademik nan imanite, syans sosyal, syans natirèl, biznis, ak enfimyè, ansanm 

avèk 11 pwogram pre-pwofeysonèl. Fisher gen egalman nèf pwogram metriz ak twa doktora. 

 

Konsèy Devlopman Ekonomik Rejyonal  

 

Insyativ Konsèy Devlopman Ekonomik Rejyonal (REDC) se yon eleman enpòtan nan apwòch 



Haitian Creole 

transfòmasyon Gouvènè Andrew M. Cuomo nan envestisman ak devlopman ekonomik Eta. Nan ane 

2011, Gouvènè Cuomo te kreye 10 Konsèy Rejyonal pou devlope plan estratejik alontèm pou kwasans 

ekonomik pou rejyon yo. Konsèy yo se patenarya piblik-prive ki fòme avèk espè lokal ak moun ki 

konsènen ki nan biznis, akademi, gouvènman lokal ak òganizasyon ki pa nan gouvènman. Konsèy 

Rejyonal yo te re-defini fason New York envesti nan djòb ak kwasans ekonomik lè yo mete anplas yon 

apwòch kominotè anba-anwo epi lè yo kreye yon pwosesis konpetitif pou resous Eta a. Apre twa wonn 

nan pwosesis REDC a, yo te bay plis pase $2 bilyon pou kreye djòb e pwojè devlopman kominote ki 

konsistan ak plan estratejik chak rejyon, ki gen kòm rezilta kreyasyon oswa konsèvasyon plis pase 

100,000 djòb toupatou nan eta a. Pou jwenn plis enfòmasyon sou konsèy rejyonal yo, tanpri ale sou 

sitwèb www.regionalcouncils.ny.gov.  

